
MUSIQA FANLARINI 
O‘QITISHDA INQUIRE-

BASED LEARNING 
TEXNOLOGIYASIDAN 

FOYDALANISH METODLARI

Raximova Dilbar Rizakulovna
Samarqand davlat pedagogika instituti “Musiqa ta’limi” kafedrasi xodimi

Annotatsiya: Mazkur maqolada musiqa fanlarini o‘qitishda “Inquiry-based learning” texnologiyasidan foydalanishning 
pedagogik imkoniyatlari, metodlari va samaradorligi yoritilib, uning zamonaviy ta’lim tizimidagi ahamiyati ilmiy jihatdan 
asoslab berilgan. Ta’lim jarayonida o‘quvchilarning mustaqil fikrlashi, izlanish olib borishi, muammoli vaziyatlarni tahlil 
qilishi hamda ijodiy yondashuvini rivojlantirishda ushbu texnologiyaning o‘ziga xos didaktik imkoniyatlari muhim o‘rin tutishi 
ta’kidlangan. Shuningdek, “Inquiry-based learning” texnologiyasini musiqa ta’limiga integratsiya qilishning zamonaviy 
yondashuvlari hamda raqamli ta’lim vositalaridan samarali foydalanish imkoniyatlari yoritilgan.

Kalit so‘zlar: musiqa ta’limi, Inquiry-based learning, izlanishga asoslangan ta’lim, innovatsion pedagogik texnologiyalar, 
interaktiv metodlar, ijodiy faollik, muammoli ta’lim, loyiha metodi.
Abstract: This article discusses the pedagogical opportunities, methods, and effectiveness of using “Inquiry-based 
learning” technology in teaching music subjects and scientifically substantiates its significance in the modern educa-
tional system. It is emphasized that this technology plays an important role in developing students’ independent thinking, 
research abilities, problem-solving skills, and creative approaches in the learning process. In addition, the article high-
lights modern approaches to integrating “Inquiry-based learning” technology into music education, as well as the effective 
use of digital educational tools.

Key words: music education, Inquiry-based learning, inquiry-based education, innovative pedagogical technologies, 
interactive methods, creative activity, problem-based learning, project method.
Аннотация: В данной статье рассматриваются педагогические возможности, методы и эффективность использо-
вания технологии “Inquiry-based learning” (обучение, основанное на исследовании) в преподавании музыкальных 
дисциплин, а также научно обосновывается её значение в современной системе образования. Подчёркивается, 
что данная технология играет важную роль в развитии у обучающихся самостоятельного мышления, исследова-
тельских навыков, способности анализировать проблемные ситуации и творческого подхода в процессе обучения. 
Кроме того, в статье освещаются современные подходы к интеграции технологии “Inquiry-based learning” в музы-
кальное образование, а также возможности эффективного использования цифровых образовательных ресурсов.

Ключевые слова: музыкальное образование, Inquiry-based learning, исследовательское обучение, инноваци-
онные педагогические технологии, интерактивные методы, творческая активность, проблемное обучение, метод 
проектов.

KIRISH
Bugungi kunda ta’lim tizimida o‘quvchilarning mustaqil fikrlashini rivojlantirish, ijodiy yondashuvini shakl-

lantirish hamda kompetensiyaviy ta’limni takomillashtirish dolzarb pedagogik vazifalardan biri hisoblanadi. Shu 
nuqtai nazardan, musiqa fanlarini o‘qitishda zamonaviy pedagogik texnologiyalardan, xususan, “Inquiry-based 
learning” (tadqiqotga asoslangan ta’lim) texnologiyasidan foydalanish ta’lim samaradorligini oshirishda muhim 
ahamiyat kasb etadi. Mazkur texnologiya o‘quvchini tayyor bilimlarni passiv qabul qiluvchi subyekt sifatida 
emas, balki bilimlarni mustaqil ravishda izlovchi, tahlil qiluvchi va kashf etuvchi faol shaxs sifatida shakllanti
rishga xizmat qiladi.

Shuningdek, ushbu yondashuv o‘quvchilarning mantiqiy va tanqidiy fikrlashini rivojlantirish, muammoli 
vaziyatlarga ijodiy yondashish hamda amaliy ko‘nikmalarini mustahkamlash uchun samarali pedagogik asos 
bo‘lib xizmat qiladi.

MAVZUGA OID ADABIYOTLAR SHARHI
O‘zbekiston Respublikasida ta’lim tizimini modernizatsiya qilish, innovatsion yondashuvlarni joriy etish 

hamda o‘quvchilarning intellektual salohiyatini rivojlantirishga alohida e’tibor qaratilmoqda. Xususan, O‘zbe
kiston Respublikasining “Ta’lim to‘g‘risida”gi Qonunida ta’limning uzluksizligini таъминlash, kompetensiyaviy 
yondashuvni joriy etish hamda o‘quvchilarning mustaqil bilim olish ko‘nikmalarini rivojlantirish asosiy vazi-
falardan biri sifatida belgilangan [1].

Ta’lim jarayonini zamonaviy pedagogik texnologiyalar asosida tashkil etishda o‘quvchilarning mustaqil 
fikrlashi va ijodiy salohiyatini rivojlantirish, shuningdek, ta’lim xizmatlari sifatini xalqaro standartlar darajasiga olib 
chiqish muhim vazifa sifatida e’tirof etilmoqda [6]. Bu esa ta’lim jarayoniga “Inquiry-based learning” (izlanishga 
asoslangan ta’lim) yondashuvini joriy etish zaruratini yanada kuchaytiradi. Mazkur yondashuvning mazmuni 
musiqa fanlarini o‘qitish jarayoni bilan ham bevosita bog‘liq bo‘lib, o‘quvchilarning faolligini oshirish, ularni 
mustaqil izlanishga yo‘naltirish, muammoli vaziyatlarni tahlil qilish hamda ijodiy fikrlash ko‘nikmalarini rivojlan-
tirishda zamonaviy metodlardan foydalanishni talab etadi. Shu jihatdan, “Inquiry-based learning” texnologiyasi 
ta’lim sifatini oshirishga qaratilgan davlat siyosatining amaliy ifodalaridan biri sifatida namoyon bo‘ladi.

Mazkur yo‘nalishda pedagog olimlar, jumladan, John Dewey, Jerome Bruner, Seymour Papert hamda Lev 
Vygotskiylarning ilmiy qarashlarida o‘quvchini faol subyekt sifatida shakllantirish, muammoli vaziyatlar asosida 
o‘qitish va izlanishga tayangan ta’limning ahamiyati ilmiy jihatdan asoslab berilgan [2]. Ularning ilmiy g‘oyalari 
bugungi kunda “Inquiry-based learning” texnologiyasining nazariy asoslarini tashkil etadi.

Musiqa fanlarini o‘qitishda ushbu yondashuvdan foydalanish o‘quvchilarning musiqiy tafakkurini rivojlan
tirish, eshitish va tahlil qilish qobiliyatlarini shakllantirish hamda ijodiy faolligini oshirishga xizmat qiladi. Chunki 
musiqa ta’limi faqat nazariy bilimlarni o‘zlashtirish bilan cheklanmay, balki tinglash, tahlil qilish, tasavvur etish va 
ijodiy ifoda orqali bilimni mustaqil kashf etish jarayonini ham қамrab oladi. Shu sababli “Inquiry-based learning” 
texnologiyasi musiqa ta’limi jarayonida samarali didaktik yondashuvlardan biri sifatida muhim аҳамият kasb 
etadi.

TADQIQOT METODOLOGIYASI
Inquire-based learning (IBL) – bu o‘quvchilarning tayyor bilimlarni qabul qilishidan ko‘ra, savollar berish, 

izlanish olib borish, muammoni tahlil qilish va mustaqil xulosa chiqarish orqali bilimni egallashiga asoslangan 
zamonaviy ta’lim yondashuvidir [7]. Bu metodda o‘qituvchi bilim beruvchi emas, balki yo‘naltiruvchi (fasilitator) 
rolini bajaradi. O‘quvchi esa faol tadqiqotchi sifatida bilimni o‘zi kashf etadi. Asosiy bosqichlari shundan iboratki, 
savol yoki muammo qo‘yish; Kuzatish va ma’lumot yig‘ish; Tajriba yoki izlanish olib boorish; Tahlil qilish; Xulosa 
chiqarish va natijani taqdim etish kabilardir.

Inquire-based learning metodining asosy g‘oyasi “O‘rganish – bu tayyor javobni olish emas, balki savol 
orqali bilimni kashf etish jarayonidir” [7].

Inquire-based learningga asoslangan ta’lim – bu o‘quvchilarning tayyor bilimlarni passiv qabul qilishidan 
ko‘ra, ularning izlanish, savol qo‘yish, muammolarni tahlil qilish, tajriba o‘tkazish va mustaqil xulosa chiqa-
rish jarayoni orqali bilimni egallashiga asoslangan zamonaviy pedagogik yondashuvdir. Ushbu texnologiya 
ta’lim jarayonida o‘quvchini markazga qo‘yib, uni faol tadqiqotchi sifatida shakllantirishga xizmat qiladi. Mazkur 
texnologiyaning mazmuni shundan iboratki, o‘quvchilar bilimni tayyor holda emas, balki o‘zlari kuzatish, izla-
nish, muammoli vaziyatlarni hal etish va mantiqiy tahlil qilish orqali kashf etadilar. O‘qituvchi esa bilim beruvchi 
emas, balki jarayonni yo‘naltiruvchi, savollar beruvchi va o‘quvchilarning izlanish faoliyatini tashkil etuvchi fasi
litator rolini bajaradi.

TAHLIL VA NATIJALAR
“Inquiry-based learning” asosidagi ta’lim jarayoni odatda quyidagi bosqichlarda amalga oshiriladi: 

muammo yoki savolni aniqlash, faraz ilgari surish, ma’lumot to‘plash, tajriba yoki kuzatish o‘tkazish, olingan nati-
jalarni tahlil qilish hamda yakuniy xulosa chiqarish. Ushbu bosqichlar o‘quvchilarda mustaqil fikrlash, tanqidiy 
yondashuv va ijodiy qaror qabul qilish ko‘nikmalarini rivojlantiradi. Mazkur texnologiyaning asosiy mazmuniy 
jihatlaridan biri o‘quvchilarda tadqiqotchilik kompetensiyalarini shakllantirishdan iborat bo‘lib, bunda muammoni 
anglash, uni tahlil qilish va samarali yechim topish qobiliyatlari rivojlantiriladi. Shuningdek, ushbu yondashuv 
hamkorlikda ishlash, muloqot qilish va o‘z fikrini asoslab bera olish kabi ijtimoiy ko‘nikmalarni ham mustah
kamlaydi.

Musiqa fanlarini o‘qitishda “Inquiry-based learning” texnologiyasidan foydalanish zamonaviy pedagogik 
paradigmalarning muhim yo‘nalishlaridan biri sifatida e’tirof etiladi. Mazkur yondashuvning mohiyati shundan 
iboratki, ta’lim jarayonida o‘quvchi tayyor bilimlarni qabul qiluvchi passiv subyekt emas, balki musiqiy hodi
salarni kuzatuvchi, tahlil qiluvchi, savollar qo‘yuvchi va mustaqil xulosa chiqaruvchi faol tadqiqotchi sifatida 

namoyon bo‘ladi. Shu nuqtai nazardan, “Inquiry-based learning” musiqa ta’limini an’anaviy reproduktiv o‘qitish 
modelidan chiqarib, uni ijodiy, muammoli va tadqiqotga asoslangan jarayonga aylantiradi.

Mazkur texnologiyani musiqa fanlarini o‘qitishda samarali qo‘llash bir qator metodik yondashuvlar orqali 
amalga oshiriladi. Avvalo, savol asosida o‘qitish metodi muhim o‘rin tutadi. Bunda o‘qituvchi o‘quvchilarda 
muammoli vaziyatni yuzaga keltiruvchi ochiq savollarni qo‘yadi. Masalan, “Nima uchun ushbu musiqiy asarda 
kayfiyat o‘zgaradi?”, “Ritmning o‘zgarishi badiiy ifodaga qanday ta’sir ko‘rsatadi?” kabi savollar o‘quvchini 
mustaqil izlanishga yo‘naltiradi. Bunday yondashuv o‘quvchilarda tanqidiy fikrlash hamda musiqiy tahlil qilish 
ko‘nikmalarini shakllantiradi.

Shuningdek, muammoli ta’lim metodi “Inquiry-based learning”ning muhim tarkibiy qismlaridan biri hisobla-
nadi. Ushbu metodda o‘quvchilarga muayyan musiqiy muammo yoki vaziyat taqdim etiladi va ular uni turli 
yondashuvlar asosida hal qilishga harakat qiladilar.

Loyiha asosida o‘qitish (Project-based learning) esa musiqiy ta’limda inquiry yondashuvining yanada 
chuqur shakli sifatida namoyon bo‘ladi. Ushbu metodda o‘quvchilar kichik guruhlarda musiqiy loyiha ustida 
ishlaydilar. Jumladan, milliy musiqiy meros namunalarini tahlil qilish, muayyan janrning rivojlanish bosqichla-
rini o‘rganish yoki ijodiy musiqiy mahsulot yaratish kabi topshiriqlarni bajaradilar. Bu jarayon o‘quvchilarda 
hamkorlik, ijodkorlik va mustaqil qaror qabul qilish ko‘nikmalarini rivojlantiradi.

M.Ochilov ta’lim jarayonida interaktiv va muammoli yondashuvlarning ahamiyatini yoritib, o‘quvchilarda 
tahliliy fikrlash hamda ijodiy faoliyatni rivojlantirish zarurligini asoslab beradi [3]. Bu esa musiqa fanlarini o‘qi
tishda “Inquiry-based learning” texnologiyasining metodik asoslarini mustahkamlaydi.

U.Tolipov va M.Usmonboyevalarning ilmiy ishlanmalarida esa kompetensiyaviy yondashuv, o‘quvchini faol 
subyekt sifatida shakllantirish hamda ta’lim jarayonida innovatsion texnologiyalardan foydalanish masalalari 
keng yoritilgan [4]. Ushbu ilmiy qarashlar “Inquiry-based learning”ning metodologik asoslari bilan uyg‘unlashadi.

Musiqani o‘qitish jarayonida o‘quvchilar uchun moslashtirilgan musiqiy vositalar va o‘quv materiallaridan 
foydalanish muhim pedagogik ahamiyat kasb etadi. Bunday vositalar tarkibiga vizual yordamlar, audio kurslar, 
maxsus texnik qurilmalar hamda moslashtirilgan dasturiy ta’minotlar kiradi. Ushbu vositalardan foydalanish 
o‘quvchilarning musiqiy materialni chuqurroq idrok etishi, eshitish va tahlil qilish qobiliyatlarini rivojlantirishga 
xizmat qiladi [5].

Musiqa ta’limi jarayonida individual yondashuvni qo‘llash o‘quvchilarning shaxsiy ehtiyojlari, qiziqishlari va 
imkoniyatlarini ҳисобга olishni nazarda tutadi. Ushbu yondashuv asosida individual yoki kichik guruhlar bilan 
tashkil etiladigan musiqiy mashg‘ulotlar o‘quvchilarning o‘z imkoniyatlariga mos ravishda bilim va ko‘nikmalarni 
egallashiga sharoit yaratadi. Natijada har bir o‘quvchi o‘ziga xos tezlikda va qulay usulda musiqani o‘rganish 
imkoniyatiga ega bo‘ladi, bu esa ta’lim jarayonining samaradorligini oshiradi.

Quyida “Inquiry-based learning” metodlaridan biri – muammoli savol asosida o‘qitish metodiga misol kelti
riladi. Muammoli savol asosida o‘qitish metodi “Inquiry-based learning” texnologiyasining muhim shakllaridan 
biri bo‘lib, unda ta’lim jarayoni o‘quvchilarga tayyor bilim berish emas, balki ularni muammoli savol yoki kognitiv 
ziddiyatli vaziyat orqali izlanishga yo‘naltirish asosida tashkil etiladi. Ushbu metodning asosiy mohiyati o‘quv
chini fikrlashga undovchi savollar yordamida bilish faoliyatini faollashtirish, mustaqil tahlil qilish va xulosa chiqa-
rish ko‘nikmalarini rivojlantirishdan iboratdir.

Muammoli savol asosida o‘qitish metodining ichki mazmuni o‘quv jarayonida o‘qituvchi va o‘quvchi faoliya-
tining o‘zaro hamkorlikda tashkil etilishiga asoslanadi. Bunda o‘qituvchi bilim beruvchi subyekt sifatida emas, 
balki yo‘naltiruvchi va muammoli vaziyat yaratuvchi sifatida иштирок etadi. O‘quvchi esa savolga javob topish 
jarayonida kuzatish, tahlil qilish, taqqoslash va umumlashtirish kabi bilish amallarini bajaradi.

Metodning ichki tuzilmasi quyidagi bilish jarayonlarini o‘z ichiga oladi:

•	 muammoli vaziyatni anglash;

•	 savolni tushunish va faraz (gipoteza) ilgari surish;

•	 izlanish va tahlil jarayonini amalga oshirish;

•	 natijalarni solishtirish va tekshirish;

•	 ilmiy asoslangan xulosa chiqarish.

Mazkur jarayon o‘quvchilarda tanqidiy fikrlash, mantiqiy tahlil va ijodiy yondashuvni shakllantiradi.
Musiqa fanlarini o‘qitishda muammoli savol asosida o‘qitish metodi o‘quvchilarning musiqiy idroki, eshitish 

qobiliyati va estetik tafakkurini rivojlantirishga xizmat qiladi. Musiqa san’ati o‘z tabiatiga ko‘ra obrazli va emot-
sional bo‘lgani sababli, undagi har bir asar turli talqin va tahlilni talab etadi. Bu esa muammoli savollar qo‘yish 
uchun qulay pedagogik sharoit yaratadi.

Dars jarayonida o‘qituvchi musiqiy asarni tinglatishdan oldin yoki keyin muammoli savollar beradi. Masalan: 
“Nega ushbu asarda temp o‘zgarishi kuchli emotsional ta’sir yaratadi?”, “Ohangdagi o‘zgarishlar asarning 

g‘oyasini qanday ifodalaydi?” kabi savollar o‘quvchilarni passiv tinglovchidan faol tadqiqotchiga aylantiradi. 
Ular musiqani diqqat bilan tinglaydi, ritm, ohang, dinamika va ifoda vositalarini tahlil qiladi hamda o‘z xulosala-
rini shakllantiradi.

Amaliy jarayonda o‘quvchilar musiqiy asarni bir necha marotaba tinglaydi, uning tuzilishini tahlil qiladi, 
guruhlarda fikr almashadi va o‘z talqinlarini ilmiy hamda estetik jihatdan asoslab beradi. Natijada o‘quvchilarda 
musiqiy tafakkur, eshitish madaniyati va ijodiy yondashuv ko‘nikmalari rivojlanadi.

XULOSA VA TAKLIFLAR
Musiqa fanlarini o‘qitishda Inquire-based learning texnologiyasidan foydalanish zamonaviy ta’lim tizimi

ning muhim didaktik yo‘nalishlaridan biri sifatida katta ahamiyat kasb etadi. Ushbu yondashuv o‘quvchilarning 
musiqiy tafakkurini rivojlantirish, ularni mustaqil izlanishga yo‘naltirish hamda tahliliy va ijodiy fikrlash kompe-
tensiyalarini shakllantirishga xizmat qiladi.

Mazkur texnologiyaning asosiy o‘ziga xosligi shundan iboratki, u ta’lim jarayonida o‘quvchini tayyor bilimni 
qabul qiluvchi subyekt emas, balki bilimni mustaqil kashf etuvchi, savol qo‘yuvchi va muammoli vaziyatlarni hal 
etuvchi faol shaxs sifatida shakllantiradi. Bu esa musiqa ta’limini an’anaviy yondashuvlardan farqli ravishda 
interaktiv, ijodiy va tadqiqotga yo‘naltirilgan jarayonga aylantiradi. 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


